
LÖG 

um breytingar á lögum nr. 38 13. júní 1937, um loðdýrarækt og loðdýralánadeild, 

og lögum nr. 94 14. maí 1940, um breytingar á þeim lögum. 

HANDHAFAR VALDS FORSETA Ístanns 

samkvæmt 8. gr. stjórnarskrárinnar, 

forsætisráðherra, forseti sameinaðs Alþingis og forseti hæstaréttar, 

gjöra kunnugt: Alþingi hefur fallizt á lög þessi og vér staðfest þau með samþykki 
voru: 

1. gr. 
Í stað 1. gr. 1. nr. 94 1940 komi ný grein, svo hljóðandi: 
4. gr. 1. nr. 38 1937 orðist svo: 
Hreppur hver eða bæjarfélag er sérstakt leyfisumdæmi samkvæmt lögum 

Þessum. 

Ríkisráðunautur í loðdýrarækt hefur í umboði landbúnaðarráðherra og í sam- 
ráði við stjórn Loðdýraræktarfélags Íslands yfirumsjón með því, að hlýtt sé lög- 
um þessum og reglugerð um framkvæmd þeirra. 

Hreppstjórar í hreppum og lögreglustjórar í kaupstöðum skulu vera trúnaðar- 
menn ráðunautar í málum varðandi loðdýraræktina, hver í sínu umdæmi, og fram- 

kvæma eða láta framkvæma í sínu umboði eftirlit með loðdýraræktinni eftir því, 

sem ráðunauturinn leggur fyrir, og ganga ríkt eftir, að hlýtt sé lögum þessum og 
reglugerð um framkvæmd þeirra. 

Nú þykir ráðunaut áfátt vera um eftirlit trúnaðarmanna sinna, og getur þá 

ráðherra skipað aðra trúnaðarmenn að fengnum tillögum ráðunautar. 
Hafi trúnaðarmaður sjálfur loðdýr undir höndum, þá skal ráðunauturinn hafa 

eftirlit með búi hans, eða skipa til þess annan mann, ef honum þykir ástæða til. 

2. gr. 
1. mgr. 2. gr. 1. nr. 94 1940 orðist svo: 
Leyfi til loðdýraræktar skal gefa á þar til gerð eyðublöð, er landbúnaðarráð- 

herra gefur út í samráði við Loðdýraræktarfélag Íslands. 

3. gr. 
4. gr. 1. nr. 94 1940 orðist þannig: 
7. gr. laganna orðist svo: 
Öll loðdýr skulu geymd í fulltryggum loðdýragirðingum og búrum. Skal ávallt 

setja dýrhelda ytri girðingu um minka- og refabúr. Girðingu þessa skal setja svo 
langt frá búrunum, að hún valdi ekki aðfenni að þeim. Nánari ákvæði um gerð 
búra og girðinga setur landbúnaðarráðherra með reglugerð. 

Þegar loðdýr eru flutt, skal ávallt flytja þau í öruggu búri. Ef loðdýrin eru geymd 
í aðhaldi, er skylt að flytja þau í örugga vörzlu (sbr. 5. gr.) eða lóga þeim, hvenær 
sem hætta þykir á, að dómi trúnaðarmanns, að þau kunni að sleppa úr haldi, svo 
sem vegna ísalaga milli lands og eyja. 

Vanræki sá, er leyfi hefur fengið til loðdýraræktar, að hafa vörzlu loðdýra 

nægilega trygga og lögum samkvæma, þrátt fyrir áminningar trúnaðarmanns eða 
ráðunautar, getur hreppsnefnd eða bæjarstjórn, að fengnu samþykki ráðunautar, 
afturkallað fyrirvaralaust hið áður veitta leyfi og krafizl þess, að dýrunum verði 
strax lógað, nema eigandi komi þeim í örugga vörzlu á öðru loðdýrabúi. 

69 Loðdýraeigandi, sem uppvís verður að illri og ómannúðlegri meðferð á loð- 
5. júní dýrum sínum, skal missa leyfi sitt til loðdýraræktar á sama hátt og segir í 3. mgr. 

5. gr. 1. nr. 94 1940 orðist svo: 4. gr. 
Á eftir 7. gr. 1. nr. 38 1937 komi ný grein, svo hljóðandi: 
Hver sá félagi eða einstaklingur, sem fengið hefur leyfi til loðdýraræktar 

cg tekið hefur dýr í vörzlu, svo og þeir loðdýraeigendur, sem koma dýrum sínum 
í fóður hjá öðrum, en hafa ekki sjálfir leyfi til loðdyraræktar, skulu, án sérstakrar 
inntökubeiðni eða inntökuskirteinis, verða meðlimir í Loðdýraræktarfélagi Íslands 
eða öðru félagi loðdýraeigenda, er komi í þess stað, með þeim skyldum og rétt- 
indum, er lög félagsins ákveða, enda hafi landbúnaðarráðherra staðfest lög þess. 

Gjöldum loðdýraeigenda, sem ákveðin eru í félagslögum, fylgi lögtaksréttur. 

ö. gr. 
Í stað 7. gr. 1. nr. 94 1940 komi ný grein, svo hljóðandi: 
11. gr. laga nr. 38 1937 orðist svo: 
Landbúnaðarráðherra skipar ráðunaut með sérþekkingu í loðdýrarækt, er hafi 

umsjón með því, að hlýtt sé lögum þessum og reglugerð um framkvæmd þeirra. 
Ráðherra gefur út erindisbréf handa ráðunaut, og skal þar m. a. svo ákveðið, 

að ráðunauturinn skuli einnig vera í þjónustu Loðdýraræktarfélags Íslands og hlíta 
fyrirmælum þess um þau störf, er um ræðir í 6. gr., og vera félaginu að öðru leyti 
til aðstoðar og ráðuneytis um þau félagsstörf eða málefni, er stjórn félagsins óskar 
eftir og samrýmæt geta störfum hans í umboði ráðherra. 

Laun ráðunautar, skrifstofufé og ferðakostnaður greiðist úr ríkissjóði. 

6. gr. 
12. gr. 1. nr. 38 1937 orðist svo: 
Loðdýraræktarráðunauturinn hefur með höndum án endurgjalds frá loðdýra- 

eigendum almenna fræðslu og leiðbeiningarstarfsemi í loðdýrarækt, bæði munn- 
lega og í rituðu máli. 

Hann skal ferðast á milli loðdýrabúa í samráði við stjórn Loðdýraræktarfélags 
Íslands til eftirlits og leiðbeininga, og skal hann þá einnig framkvæma merkingar 
loðdýra, eftir því sem við verður komið og óskað er. 

Hann skal mæta á fundum Loðdýraræktarfélags Íslands og félagsdeilda þess, 
þegar óskað er og ástæður leyfa. 

Ráðunauturinn skal vera dómari á loðdýrasýningum, eða skipa annan færan 
mann Í sinn stað, ef hann er hindraður í að mæta. Hann skal og hafa yfirumsjón 
og eftirlit með því, að merking loðdýra sé lögmæt og framkvæmd árlega. Heimilt 
er í reglugerð að ákveða merkingargjald fyrir þau dýr, er ráðunautur merkir sjálfur, 
og greiðist gjaldið í ríkissjóð. Ráðunauturinn skal færa ættbók yfir öll fyrstu verð- 
launa dýr. Heimilt er ráðunaut að taka með í ættbókina veruleg úrvalsdýr, þó að 
þau hafi ekki verið á sýningu. 

7. gr. 
Á eftir 16. gr. 1. nr. 38 1937 komi ný grein, svo hljóðandi: 
Loðdýraræktarráðunauturinn skal annast eyðingu villiminka og annarra loð- 

dýra, er sloppið hafa úr haldi. Skal hann vera í samvinnu við sýslunefndir lands- 
ins, eftir því sem nánar verður ákveðið í reglugerð. 

8. gr. 
Lög þessi öðlast þegar gildi,

9. gr. 69 
Þá er lög þessi hafa hlotið staðfestingu, skal fella meginmál þeirra ásamt 56. júní 

meginmáli laga nr. 94 1940 inn í lög nr. 38 1937, að slepptum II. kafla síðarnefndra 
laga, sem numinn er úr gildi með lögum frá 1947 um Ræktunarsjóð Íslands, og gefa 
þau út svo breytt. 

Gjört í Reykjavik, 5. júní 1947. 

Stefán Jóh. Stefánsson. Jón Pálmason. Jón Ásbjörnsson. 

(L. S.) 

Bjarni Ásgeirsson. 

LÖG 70 
. rs . or 5. júní 

um fjárhagsráð, innflutningsverzlun og verðlagseftirlit. 

HANDHAFAR VALDS FORSETA ÍSLANDS 
samkvæmt 8. gr. stjórnarskrárinnar, 

forsætisráðherra, forseti sameinaðs Alþingis og forseti hæstaréttar, 

gjöra kunnugt: Alþingi hefur fallizt á lög þessi og vér staðfest þau með samþykki 

voru: 

I KAFLI 

Um fjárhagsráð og fjárfestingu. 

1. gr. 

Af ándvirði útflutnings hvers árs skal jafnan leggja eigi minna en 15% árs- 
fjórðungslega eftir á á sérstakan reikning erlendis, og ska) verja því fé eingöngu til 
kaupa á framleiðslutækjum og til annarrar nýsköpunar í atvinnulífi þjóðarinnar. 

2. gr. 
Ríkisstjórnin skipar 5 manna nefnd, er nefnist fjárhagsráð. Hlutverk þess er 

að samræma framkvæmdir einstaklinga og almannavaldsins, meðan hinar miklu 
framkvæmdir í íslenzku atvinnulífi standa yfir, þannig að þær verði gerðar eftir 
fyrirfram saminni áætlun fjárhagsráðs, er ríkisstjórnin. staðfestir. 

Fjárhagsráð miði störf sín við eftirfarandi: 

1. Að öll framleiðslugeta sé hagnýtt til fulls og öllum verkfærum mönnum tryggð 
næg og örugg atvinna. 

2. Að öllum vinnandi mönnum, og þó sérstaklega þeim, er stunda framleiðslu- 
vinnu til sjávar og sveita, séu tryggðar téttlátar tekjur fyrir vinnu sína, en 
komið í veg fyrir óeðlileg sérréttindi og spákaupmennsku. 

3. Að neytendur eigi kost á að kaupa neyzluvörur sínar og framleiðendur rekstr- 
arvörur sínar á hagkvæmasta hátt og vörukaup til landsins og vörudreifing 
innanlands gerð eins ódýr og hagkvæm og frekast er unnt. 

4. Að áframhald verði á öflun nýrra og fullkominna framleiðslutækja til landsins, 
eftir því sem gjaldeyrisástæður og vinnuafl leyfir frekast, enda verði tryggt 
fé til framkvæmdanna jafnóðum. 

5. Að byggðar verði verksmiðjur og iðjuver til þess að vinna sem mest og bezt úr 
öllum framleiðsluvörum til lands og sjávar, þannig að þær séu seldar úr landi 
eins fullunnar og frekast er kostur og við staðsetningu verksmiðjanna verði 

